
					Gwirwyd y dudalen hon


Twr cadarn anffael .... yw;

Yno mae fy holl arfogaeth,

Yngwyneb fy ngelynion cas,

Y mae mywyd i yno yn guddedig

Pa wy i yn ymladd ar y maes.



3. Cael Duw'n Dad, a Thad yn noddfa,

Noddfa'n graig, a'r graig yn dŵr,

Mwy nis gallaf ei ddymuno

Gyda mi mewn tân a dŵr;

Ohono ef mae fy nigonedd,

Yno trwy fyddinoedd af,

Hebddo eiddil gwan a dinerth,

A cholli'r dydd yn wir a wnaf.







EI law aswy sy'n fy nghynal







HYMN 3.







EI law aswy sy'n fy nghynal,

Dan fy mhen yngwres y dydd,

A bendithion ei ddeheulaw

Yn cofleidio 'm henaid sydd ;

Tynghedaf chwi, bywsïau nattur,

Sy'n prydferthu daear lawr,

Na chyffro, hyd onid fyno,

Fy nghiariad a'm gogoniant mawr.







RHYFEDD, rhyfedd gan angylion





HYMN.






1. RHYFEDD, rhyfedd gan angylion

Rhyfeddod fawr yngolwg ffydd,

Gweld rhoddwr bod, cynhaliwr helaeth,

A rheolwr pob peth sydd,

Yn y preseb mewn cadach

Ac heb le i roi ben i lawr,

Yn etto disglaer lu'r gogoniant

'N ei addoli'n Arglwydd mawr.[1]








	↑ Wedi ei newid, yn llaw John Hughes, i "Yn ei addoli ef yn awr.

